
Gai Zerrenda:Gai Zerrenda: Orden del Día:Orden del Día:

1. Uraren  Euskal  Agentziaren  eta  Andoaingo
Udalaren  arteko  lankidetza-hitzarmena,
Andoaingo  udalerrian  Ziako  errekastoaren
uholdeen  aurka  babesteko  obrak  burutzeko,
1+470  eta  1+750  KPen  arteko  tarteari
dagokiona.

1. Convenio  de  colaboración  entre  la  Agencia
Vasca del Agua y el ayuntamiento de Andoain,
para la ejecución de las obras de defensa contra
las  inundaciones  de  la  regata  Ziako  en  el
municipio  de  Andoain,  tramo  comprendido
entre el PK 1+470 y el PK 1+750.

Nahikoa quorum dagoenez eta lehendakaria eta idazkaria ere bertan daudenez, bilkura baliozki
eratzen da.

Alkate jaunak, hartu du hitza, honakoa esateko:
“Egun on eta ongi etorri. Gaur, dakizuen bezala, ezohiko Udalbatza egingo dugu eta jarraian hasiera

emango diogu ezohiko udalbatza honi.”

1. Uraren  Euskal  Agentziaren  eta  Andoaingo  Udalaren  arteko  lankidetza-hitzarmena,
Andoaingo udalerrian Ziako errekastoaren uholdeen aurka babesteko obrak burutzeko,
1+470 eta 1+750 KPen arteko tarteari dagokiona.

2007ko  azaroaren  23an,  Euskal  Autonomia  Erkidegoko  Administrazioak,  Gipuzkoako  Foru
Aldundiak, Gipuzkoako Ur Kontsortzioak, Añarbeko Uren Mankomunitateak eta Txingudiko Zerbitzu
Mankomunitateak  "2003-2006  aldian  Gipuzkoako  lurralde  historikoan  saneamenduko  azpiegiturak

eraikitzeko  esparru-akordioa  2007-2011  aldira  luzatzeko akordioa"  sinatu  zuten.  Tresna  hori  sinatu
zenetik 10 urte baino gehiago igaro direnean, bertan aurreikusitako obra batzuk, besteak beste, Ziako
errekastoaren saneamendu-obra, ezin izan dira epearen barruan egin. 

Martxoaren 21eko 197/2023 Errege Dekretuak Kantauri Ekialdeko Demarkazio Hidrografikoaren
Uholde  Arriskua  Kudeatzeko  Plana  (martxoaren  21eko  197/2023  Errege  Dekretua)  berrikusi  eta
eguneratzearen  arabera,  Andoaingo udalerria  ES017-GIP-15-3  Uholde  Arrisku Handiko  Eremuaren
eraginpean dago. Udalerriko arriskua murrizteko zehaztutako egiturazko neurrien artean daude Ziako
errekari dagozkionak.

Testuinguru  horretan,  Ziako  erreka  saneatzeko  eta  Ziako  errekak  eragindako  uholde-arriskua
murrizteko,  Uraren  Euskal  Agentziak  "Andoainen  Ziako  errekastoaren  saneamendu-proiektuaren
proiektu  eguneratua"  eta  "Andoaingo  udalerrian  Ziako  errekastoaren  uholdeen  aurkako  defentsa-
proiektua" izeneko proiektuak idatzi zituen. Hiri-tartea ". Azken proiektu horretan aurreikusitako obrak
Ziako errekastoaren kanalizazio berriaren definizio eta balorazioan zetzan, Martin Ugalderen eta Orian
duen bokalearen artean, eta proiektua hiru fasetan gauzatzea aurreikusten zuen.

Eraginak  minimizatzeko  eta  proiektu  horietan  aurreikusitako  jarduketen  arteko  interferentziak
saihesteko,  URAk  saneamendu-sarea  eta  uholdeen  aurkako  proiektuaren  lehen  fasea  batera  egitea
aurreikusi zuen. Hori dela eta, bi jarduketa horiek "Andoaingo Ziako errekastoa saneatu eta bideratzeko
proiektuan, 1. fasean" sartu ziren.

Gainera,  Udalak  beharrezkotzat  jo  zuen  ur-hornidurako  arteria  berri  bat,  Martin  Ugalde
kulturgunearen  aurrean  hasi  eta  Super  Amara  merkataritza-gunearen  aurrean  amaituko  zena,  1.300
metroko luzera izango zuena. Obra hori ere aipatu proiektuari erantsi zitzaion.

Lehen  aipatutako  1.  faseari  dagozkion  obrak  2026ko  urtarrilean  amaitu  dira,  eta  gaur  egungo
estalduraren hasieraren eta Denak industrialdearen sarreraren (Ama Kandida etordidea) arteko jarduketa
gauzatu da, 470 metroko luzerarekin.

2026ko  apirilaren  10ean,  Uraren  Euskal  Agentziak  honako  proiektua  bidali  zuen:  "Andoaingo
udalerrian  Ziako  errekastoa  uholdeetatik  babesteko  proiektua.  1+470  eta  PK1+705  "arteko  tartea
(hirugarren faseko lehen tartea).

Proiektu horretan jasotako jarduketen bidez, 1+470 KParen eta 1+705 KParen arteko bideratze-zatia
egin nahi da,  Denak industrialdearen sarreratik  (Ama Kandida)  TKE Elevator-eraino,  235 metroko
luzeran.  Aire  zabaleko  kanalizazioa  da,  edo  estalia,  bideetarako  behar  diren  gurutzeen  arabera,  eta
errekaren zabalera 5 metrokoa da. Halaber, errekaren eskuinaldeko saneamendu-adar hauek diseinatu
dira:  Hanbel,  Laubide,  CIE Orbelan,  TKE eta  Bazkardo kolektorearen hasiera.  Ubideari  jarraipena
emateko eta proiektatutako zatia zerbitzuan uzteko, egungo Ziakorekiko lotura diseinatzen da, CIE-
Orbelan  eta  TKE arteko  bidean  aurrefabrikatutako  30  metroko  tiradera  baten  bidez.  Lizitazioaren
oinarrizko aurrekontua 3.929.924,48 eurokoa da (BEZa barne),  eta aurreikusitako egikaritze-epea 13
hilabetekoa da.

Tarte hori  bat dator "Ama Kandida" 5.  HEA eremuaren urbanizazioarekin,  eta,  beraz,  tarte hori
eremu hori urbanizatzeko lanekin batera egitea uste da. Jarduerak ahalik eta eragin gutxien izateko eta
haien artean interferentziarik ez sortzeko, beharrezkoa da Uraren Euskal Agentziaren eta Andoaingo
Udalaren arteko lankidetza.

Bukatzeko,  URAk  Uraren  Euskal  Agentziaren  eta  Andoaingo  Udalaren  arteko  lankidetza-
hitzarmenaren  zirriborro  eguneratua  bidali  dio  Udalari,  Andoaingo  udalerrian  Ziako  errekastoa
uholdeen  aurka  babesteko.  1+470  KP-aren  eta  1+705  KP-aren  arteko  tartea  deituriko  proiektuan
jasotako obrak gauzatzeko. Hitzarmenean  alderdi sinatzaile bakoitzak bere gain hartutako betebeharrak
zehazten dira.

Ikusirik  udal  arkitekto  aholkulariak  2026ko  apirilaren  23an  eta  hirigintzako  eta  zerbitzuetako
administrazio orokorreko teknikariak 2026ko maiatzaren 4an emandako aldeko txostenak. 

Ikusirik,  era  berean,  udal  idazkariak  2026ko  maiatzaren  5ean  eta  udal  kontu-hartzaileak  2026ko
maiatzaren 6an emandako aldeko txostenak. 

Ikusirik, Lurraldeko Batzorde Irizpenemaleak 2026ko maiatzaren 11 datako irizpena.

Ikusirik,  Lurraldeko  Batzorde  Irizpenemaleko  Lehendakariaren  2026ko  maiatzaren  13ko
proposamena.

Usandizaga andreak, Hirigintza, Obra, Ingurumen eta Landaguneko Zinegotzi Ahaldunak, hartu du
hitza, honakoa esateko:

“Egun on guztioi.  Bueno,  lehenik  eta  behin  eskerrik  asko  ezohiko  pleno hontara  etortzeagatik.
Lehenik eta behin esplikatuko dizuet diktaminaren aldaketa egon dena. Bueno, azaldu nizuen baino
azkenean  ulertuta  bi  administrazioen  arteko  lankidetza  hitzarmen  bezala,  honek,  ekartzen  du,
diktaminaren  lehenengo  zati  horretan  hasierako  izaeraz  esaldi  hori  kentzea,  ulertzen  delako  jada
onartuta  geldituko  litzakela  eta  bigarren  zati  hori  kentzea  ulertzen  delako,  hau  horrela  izanda,
jendaurreko eperik ez lukeela behar. Behin aldaketa hori azalduta, pasako naiz pixka bat hitzarmena
azaltzera. 

“Dakizuen  bezala,  hitzarmen  hau  ekartzen  da  Ziakoko  obrekin  jarraitu  ahal  izateko.  URA eta
Udalaren arteko hitzarmen bat da Ziako errekaren uholdeen aurkako obren fase berri bat gauzatzeko.
Lehenengo fasea, urtarrilean bukatu zan, l470 metro izan ziran eta fase berri honetan, 235 metro izango
dira.

“Gutxi gora behera Denaketik TKE enpresaraino. Kanalizazio hau aipatu behar da, Ama Kandidako
urbanizazioakin batera, gauzatuko dala. Obran, koordinazioan, hobekuntzak ikusten direlako eta erarik
onena  hori  dela  ikusten  delako.  Aurrekontu  osoa  ia  4  milioi  eurokoa  da  eta  obren  iraupena  13
hilabetekoa izango da. Finantzazioa URAren esku doa % 100ean. Baita ere, proiektu teknikoa eta obren
zuzendaritza eta ikuskapena. 

“Udalak bere aldetik, bere gain hartzen du lurzoruak eskuratzea. Eta behin obrak amaitzen direnean,
obra hauen mantenua. Dakizuen bezala, obra hauek aurrera eramateko gero beste hitzarmen bat sinatu
beharko da,  izango dala  Udala  eta  Juntaren artekoa,  beraiek  obrak  gauzatu  ditzaten.  Eta  hasierako
asmoa  bi  hitzarmenak  batera  onartzea  bazen  ere,  egon  diran  aldaketekin,  bueno,  aurre  ikusten  da
aurrena beharrezkoa dala hitzarmen hau onartzea, ondoren kredituak partidan gaitzea. Eta behin pauso
hauek emanda ekarriko litzake maiatzeko ohiko batzordera eta bueno, horrela ekainera itxoin beharrean,
ba maiatzean geldituko litzake dena onartuta.”

Gaia eztabaidara jarri da eta lehenik, Alkain jaunak, PSE-EE udal taldeko eledunak hartu du hitza,
honakoa esateko:

“Bai, egun on. Bueno, desde el Grupo Municipal Socialista vamos a apoyar la firma del convenio
porque al final no deja de ser la continuidad del proyecto que se inició en la pasada legislatura y que está
permitiendo el desarrollo de Ama Kandida. Y sí que, bueno, sí que queríamos comentar también que
para siguientes ocasiones se trabaje y se coordinen mejor los temas, porque, bueno, hemos visto lo que
acaba de explicar la Concejala de Urbanismo, los diferentes cambios que ha habido, pero esos cambios
han sido después de la comisión, en un momento se nos trajo, se nos trajeron dos convenios, en la
propia comisión se indicó que no se podía…., pues bueno, una serie de temas que en convenios y en
asuntos tan importantes como estos no se deberían dar, y entendemos que por parte del gobierno se
deberían de traer mejor preparados estos asuntos.

“Así que, bueno, por lo tanto, nosotros, como he dicho anteriormente, vamos a apoyar el convenio,
pero pedimos mayor coordinación a EH Bildu.”

Jarraian, Goenaga jaunak EAJ/PNV udal taldeko eledunak, hartu du hitza, honakoa esateko:
“Bueno, gure aldetik egun on, EAJ bezela, noski baietz,  babestuko dugu hitzarmen hau. Eta bueno,

datorrelako  orain  arte  martxan  jarri  diren  ekimenekin  alineatuta  eta  jarraipen  logiko  bat  ikusten
dugulako.

“Baina bueno, gustatuko litzaidake gaur onartzen dugun hitzarmen hau ere kontestu batean jartzea.
Ze gaur ez da zerotik hasten, baizik honek dauka ibilbide bat. Eta datu batzuk emango genituzke gaur
noraino iritsi geran adierazteko, ez?

“Ze, Ziakoko obra hau egon da beti, hamarkadak esango dut, eztabaida askotan egon da bolo-bolo,
_acuerdo marko_ edo akordio marko zabal hori askotan, baina inoiz ez da konpromiso zehatzik egon,
inoiz ez da exekutatu. Orain gutxi arte, ez? 2020ra, joan beharko genuke lehenbiziko aldiz, planifikazio

hidrologiko baten jada sartzen danean, aurrekontu zehatz batekin. 
“2021ean jada URAk lizitatzen du proiektu konstruktiboa eta lizitatzen du proiektu konstruktibo

osoa. Alegia, hiru fasetan banatuta. Lehenbizikoa orain egin dena, Gudarien etorbidetik  Denakeraino.
Bigarren fasea izango litzake Bazkardo artekoa eta azkenekoa Nazional 1 gurutzatu eta Kalongerartekoa.
2021ean egiten da hori.  2022an _se somete a información pública_ proiektu hori. Alegazioak egiten
dira.

“Udaletxean bertan aurkezten dira proiektuak behin baino gehiagotan eta lurren kudeaketa egiten da.
2023an jada konbenio bat sinatzen da. Kasu horretan Kontzertazio Junta honekin, Ura eta Udaletxearen
artekoa,  koordinazio  urbanistikorako.  2023ko martxoan jada  proiektua  definitiboki  onartzen  da  eta
2023ko  apirilean  konbenio  finantzaketa  sinatzen  da  eta  obra  lizitatzen  da.  Bi  hilabete  beranduago
hauteskundeak gertatzen dira eta oporretatik bueltan jada, dagoeneko, jada obra martxan dago.

“Por cierto, ekonomikoki eta denbora aldetik, zorrotz bete den obra, esan behar da obra, nik uste,
bost-sei hilabete lehenago, aurreikusi baino lehenago bukatu dala. Horrek esan nahi du ez dala egon
ezustekorik eta zorrotz bete dirala epeak eta aurreikuspenak.

“Eta  22  milioitan  lizitatu  zen  arren,  uste  dut  16  milioitan  likidatu  dela,  gutxi  gora  behera,
aproximadamente.  Horrek  ibilbide  batera  ematen  gaitu,  nolabait,  lehenbiziko  tramoa  bukatu  bai,
bigarren tramoa eta hirugarren tramoa falta dira eta gaur onartzen duguna da,  nik uste dut, aurrerapen
bat, tramo baten zati bat aurreratzea, _concretamente Denak eta TKE artekoa, zinegotziak esan duen
bezala, 230 metro dira.

“Bueno,  beste  behin  ere  URAk  egiten  duena  da  finantzaketa  proiektua  mahai  gainean  jarri,
Andoainen  aldeko  apustu  bat  egiten  jarraitzen  du,  eta  guk  esango  dugu  baita  ere  udaletxe  bezela
konpromiso  horri  heldu  behar  diogula  eta,  baita  ere,  falta  den  bigarren  zati  honen  eta  hirugarren
zatiaren errealitatea izateko lanean jarraitzea modu paraleloan, ez?

“Uste dut  13 hilabeteko luzapena izango dutela lan hauek, baina bueno, guk lan hauek sustatu bai,
errealizatu bai, egin bai, baina bukatu arte, alegia, Calonge gurutzatu eta ur horiek Oriara iritsi daitezen
bukatu  arte  lan  egiteko  eskatuko  diogu  udaletxeari,  batez  ere,  Eusko  Jaurlaritzak  eta  zehazki  Ura
Agentziak aurkeztu, adierazi duen konpromiso teknikoa, ekonomikoa, zeren mahai gainean diru asko
jartzen  ari  da  Andoainen  alde  eta  politikoa  aprobetxatzeko,  ze  konpromiso  hauek  eta  aukerak
normalean behin pasatzen dira eta aprobetxatu behar direla uste dugulako. 

“Honenbestez, guk gure aldeko bozka emango diogu eta Udalari ere eskatuko diogu aurrera begira
anbiziosoa izateko, proiektu osoa bukatu ahal izateko.”

Jarraian, Alkate jaunak hartu du hitza, honakoa esateko:
“Bueno,  Usandizaga  andreak  aipatu  du,  Bi  bozketa  egin beharko genituzke.  Bata  izango litzake

irizpena aldatzeko bozketa eta gero, behin hori aldatuta, irizpena bera.”
Jarraian, Idazkari jaunak, hartu du hitza, honakoa esateko:
“Usandizaga andreak adierazitakoaren ildotik, dago batzordean onartu zen irizpenarekiko aldaketa

proposamen  bat,  eta  aldatzen  dena  da  irizpenarekiko  zati  erabakitzailekoko  lehenengo  puntuan,
hasierako  izaeraz,  _con  carácter  inicial_,  ezabatzea  eta  bigarren  atala,  jendaurreko  epean  jartzeari
buruzkoa, ezabatzen da.

“Orduan,  hori  bozkatu beharko litzateke.  Hori  onartuko balitz,  aldaketa horiek  onartuko balira,
txertatuko lirateke jatorrizko irizpenean eta gero bigarren bozketa batean, bozkatu beharko litzateke
jatorriko irizpena, aldaketa horiek sartuta.”

Parte-hartze  gehiagorik  izan  ez  denez,  Alkate  jaunak  bozketara  jarri  du  Lurraldeko  Informazio
Batzordeko  lehendakariaren  2026ko  maiatzaren  13ko  proposamena,  zeinaren  bidez,  2026/05/11ko
irizpena aldatzen da,  eta Udalbatzaren Osoko Bilkurak aho batez, alkatearen eta EH Bildu, PSE-EE,
EAJ/PNV eta Elkarrekin Podemos udal-taldeetako zinegotzien aldeko botoekin, onartu du.

Jarraian,  Alkate  jaunak  irizpena,  onartutako  aldaketak  jasota,   bozketara  jarri  du  eta  Osoko
Udalbatzaren Bilkurak, aho batez, Alkate jaunaren eta EH Bildu, PSE-EE, EAJ/PNV eta Elkarrekin
Podemos udal taldeetako zinegotzien aldeko botoekin, honakoa erabaki du:

Lehena: Onartzea  Uraren  Euskal  Agentziaren  eta  Andoaingo  Udalaren  artean  sinatu  beharreko

lankidetza-hitzarmena, “Andoaingo udalerrian Ziako errekastoaren uholdeen aurka babesteko. 1+470
KP-aren eta 1+705 KP-aren arteko tartean” deituriko proiektuan aurreikusitako lanak egiteko. 

Bigarrena: Alkateari ahalmena ematea hitzarmen hori eta bertan aurreikusitako helburuak lortzeko
beharrezkoak diren agiri guztiak sinatzeko.

Hirugarrena: Uraren Euskal Agentziari erabaki honen berri ematea.
Laugarrena: Erabaki hau Kontuhartzailetzako Udal Departamentuari helaraztea.

Alkate jaunak, hartu du honakoa esateko:
“Bale,  gaur,  esan bezala,  ezohiko udalbatza denez ez  dago galde  erregurik eta  bueno berriz ere

eskertu. Hona zinegotzi guztiak etorri gara. Badakit askok esfortzu bat, esfortzu haundi bat egin duzuela
eta eskertu hona etorri izana. Mila esker.”

Eta beste aztergairik ezean, lehendakariak amaitutzat eman du ohiko batzarraldia,  8.46 minutu zirenean.
Idazkariak  batzarraldiari  dagokion agiri  hau idatzi  eta  Alkateak  irakurri  eta  ontzat  eman ondoren,  biek
izenpetu dute,  bat  etorriz  Toki Erakundeen Antolamendu,  Jardunbide eta  Araubideari  buruz indarrean
dagoen Erregelamenduaren 110.2 artikuluan agindutakoarekin.  Eta horren guztiaren fede, nik,  Idazkaria
naizen honek, ematen dut.

O.E. / V.B.

Alkatea / El Alcalde Idazkaria / El Secretario

